
КИЧИК МАКТАБ ЁШИДАГИ ЎҚУВЧИЛАРНИ НУТҚ МАДАНИЯТИНИ
ШАКЛЛАНТИРИШДА КИТОБ ВА УНИНГ АХАМИЯТИ
ФарДУ доценти Ф.Ўринова
ФарДУ магистри З.Сидикова
Ўқувчиларни нутқ маданиятини шакллантириш юртимизда китобхонлик
маданиятини янада юксалтириш, ёш авлодни мутолаага ундаш каби вазифалар
олиб борилаётган ислоҳотларнинг устувор йўналишларга асосан
кузатиш ва
таҳлиллар бу кичик мактаб ёшидаги ўқувчиларни нутқ маданиятини
шакллантиришда китоб ва унинг аҳамияти.
Formation of the Speech Culture by Observing and Analyzing the Priorities of
Reforms in the Republic, which are aimed at furthering the reading culture and
encouraging the younger generation to read.
Формирование речевой культуры путем наблюдения и анализа приоритетов
реформ в республике, направленных на дальнейшее чтение культуры и
стимулирование чтения у молодого поколения.
Бугунги
кунда
мамлакатимизда
2017-2021
йилларда
Ўзбекистон
Республикасини ривожлантиришнинг бешта устувор йўналиши бўйича Ҳаракатлар
стратегияси асосида барча соҳа ва тармоқларда улкан ўзгаришлар амалга
оширилмоқда. Бу борада жамият ҳаётида эзгу қадрият ва анъаналарни чуқур қарор
топтиришга, хусусан, халқимиз, айниқса, ёш авлоднинг маънавий-интеллектуал
салоҳияти, онгу тафаккури ва дунёқарашини юксалтиришда, она Ватани ва халқига
муҳаббат ва садоқат туйғуси билан яшайдиган баркамол шахсни тарбиялашда
беқиёс аҳамиятга эга бўлган нутқ маданиятини оширишга алоҳида эътибор
қаратилмоқда.
Ўқувчиларни нутқ маданиятини шакллантиришга тегишли ҳуқуқий-меъёрий
базани мустаҳкамлаш, ташкилий-амалий ишларни замон талаблари асосида олиб
бориш, бу масалага кенг жамоатчиликни жалб этиш бўйича кейинги пайтда
бирмунча
ишлар
амалга
оширилаётганини
таъкидлаш
лозим.
Айни вақтда ўтказилган кузатиш ва таҳлиллар бу соҳада ўз ечимини кутаётган бир
қатор долзарб муаммолар борлиги ва уларни кенг кўламда ҳал этиш зарурлигини
кўрсатмоқда. Шу маънода кичик мактаб ёшидаги ўқувчиларни нутқ маданиятини
шакллантиришнинг умумий вазифаларидан бири–боланинг нутқи, ўқиш ва
саводга тайёргарлашдир. Унда нутқнинг товуш маданиятини тарбиялаш, луғатини
бойитиш, мустаҳкамлаш ва фаоллаштириш, нутқнинг грамматик тўғрилигини
такомиллаштириш, оғзаки нутқни шакллантириш, равон нутқни ривожлантириш,
саводга тайёрлашдан иборат.
Шундай экан, оғзаки нутқини ўстириш бўйича” она тил”,” ўқиш” дарсларида
асосан, ўқувчиларнинг оғзаки нутқини ўстиришга, нутқни грамматик томондан
тўғри шакллантиришга: нутқнинг морфологик ва синтаксис томонларини
шакллантиришни давом эттириш: содда ва қўшма гаплар тузиш, бунда барча сўз
туркумларидан фойдаланишга ўргатиш, болаларни гапирганда сонни отга, сифатни
отга, сифатни феълга тўғри ишлатиш малакаларини такомиллаштириш, товуш ва

сўзларни тўғри талаффуз этишга, равон гапиришга, мустақил ҳикоя қилишга
эътибор берилади. Оғзаки нутқини ўстиришда мустақил ҳикоя қилишга ўргатиш
катта ўрин эгаллайди: болалаларни ўз ҳаётларида учраган воқеалар, суратларга
қараб, ўқитувчининг таклиф қилган мазмуни асосида ҳикоялар тўқишга ўргатилади.
Айниқса биринчи синф ўқувчиларининг ҳикоялари мазмунан боғланган, маълум
изчилликда грамматик томондан тўғри тузилган бўлиши керак.
Кичик мактаб ёшидаги ўқувчиларни нутқ маданиятини шакллантиришда
китоб муҳим аҳамиятга эга. Маънавий-маърифий, бадиий-эстетик талабларига
жавоб берадиган китобларни юксак сифат билан чоп этиш, жойларга, таълим
муассасаларига вақтида ва мақбул нархларда етказиш, миллий ва жаҳон
адабиётининг энг сара намуналарини таржима қилиш, фарзандларимизда
болаликдан бошлаб китоб, жумладан, электрон китоб ўқиш кўникмасини
шакллантириш, жамиятимизда мутолаа маданиятини юксалтириш билан боғлиқ
муҳим масалаларни ҳал этиш долзарб вазифа бўлиб қолмоқда. Китоб-барчамизни
эзгуликка ундайдиган, нутқ маданиятини ўстиради, олдимизда турган барча
муаммоларни ҳал этишга ёрдам берадиган кучдир. Шунинг учун ҳам юртимизда
китоб билан ошно бўлган, китобни суйган, китоб ёзган, китобни муқаддас билиб, кўз
қорачиғидек асраганларни зиёли деб атаганлар. Зиёли-нур тарқатувчи, у ўзининг
хатти-ҳаракатлари, фаолияти билан жамиятни нурлантирувчи, маънавийижтимоий барқарорликни таъминловчилар ҳисобланган.
Юртимизда
китобхонлик
маданиятини
янада
юксалтириш,
ёш
авлодни мутолаага ундаш каби вазифалар олиб борилаётган ислоҳотларнинг
устувор йўналишларидан бирига айланди. Бинобарин, давлатимиз раҳбарининг
2017 йил 12 январдаги “Китоб маҳсулотларини чоп этиш ва тарқатиш тизимини
ривожлантириш, китоб мутолааси ва китобхонлик маданиятини ошириш ҳамда
тарғибот қилиш бўйича комиссия тузиш тўғрисида”ги фармойишида ҳам бу
вазифалар кенг қамровда ўзининг аниқ ифодасини топган. Дарҳақиқат, бу ўта зарур
масала. Бугунги китоблар, айниқса бадиий асарлар ҳусусида айрим фикрларни баён
этсак: маълумки, китоб ўқувчиларнинг дунёқараши, ижтимоий-сиёсий салоҳиятини
маънавий баркамоллигини таъминлаши лозим. Ана шу ижобий ҳолатларни бадиий
жиҳатдан пишиқ асарлар орқали халқимизга, айниқса ўқувчиларимизга етказиш
жуда тўғри бўлар эди. Маданият, санъат, айниқса бадиий адабиётда замонамиз
қаҳрамонини топиш, унинг образини яратиш, назаримизда, ўта долзарб
масалалардан биридир. Таълим жараёнини сифат жиҳатдан янги босқичга кўтариш
ўқувчиларда китобхонлик маданиятини шакллантиришнинг ташкилий-педагогик
жиҳатларини такомиллаштириш билан боғлиқдир. Бу эса ўсиб келаётган авлод
маънавиятини истиқлол руҳида шакллантириш вазифаларини амалга ошириш,
мактаб кутубхоналаридаги китоб фонди ва адабиётларни ўқувчилар ўртасида кенг
ва мақсадли тарғиб қилиш ишларининг самарадорлигини оширишни талаб этади.
Шундай пайтда, кичик мактаб ёшидаги ўқувчиларни нутқ маданиятини ошириш,
улар маънавий эҳтиёжини шакллантириш учун ниманидир тавсия этишни баъзан
унутаётганга ўхшаймиз. Ўқувчилар маънавий эҳтиёжини шакллантириш учун
уларга маъноли асарлар тавсия этишимиз лозим. Бугунги кунда жамиятда

китобнинг маънавий ҳамда ахлоқий озуқа, маданият ва тил равнақи учун асосий
манба, авлодлардан-авлодларга ўтиб келаётган интеллектуал мерос сифатида
мавқеи ҳамда аҳамиятини сақлаш ва ҳатто тиклашга эҳтиёж сезилаяпти. Аввало,
бадиий, маърифий, илмий-оммабоп, тарбиявий, ёшларнинг интеллектуал
салоҳиятини оширишга қаратилган адабиётларни чоп этиш, улар билан таълим
муассасаларини таъминлаш, миллий ҳамда жаҳон адабиёти намоёндаларининг
асарларини саралаш, таржима қилиш ишларини пухта ўйланган тизим асосида
ташкил этиш лозим. Бундан ташқари, ёш авлоднинг китобга бўлган қизиқишини
рағбатлантириш керак. Ўқувчиларнингмутолаага қизиқишнинг сусайиши, ўз
навбатида, саводхонлик даражасининг пасайиши жамият ва давлатнинг барқарор
ривожланиши учун катта таҳдидлардан ҳисобланади. Шунинг учун ҳам кўплаб
ривожланган мамлакатларда бу салбий ҳолатнинг олдини олишга қарши қатъий
чора-тадбирлар кўрилмоқда. Умуммиллий комплекс дастурлар ишлаб чиқилаётир.
Уларда давлат ҳокимияти ҳамда бошқаруви органлари, кутубхоналар, таълим
муассасалари, таълим, илм-фан ва тадбиркорлик субъектлари, соҳадаги фуқаролик
жамияти институтлари ҳамда оммавий ахборот воситалари саъй-ҳаракатларини
бирлаштириш бўйича тизимли чора-тадбирларни кўриш кўзда тутилади. Бунда
китобхонликнинг қадри ва аҳамияти ҳақида ижтимоий онгни шакллантириш, аҳоли
турли қатлами ўртасида мутолаа маданиятини қўллаб-қувватлаш ҳамда
ривожлантириш, жамиятнинг интеллектуал, маънавий ва маданий эҳтиёжларига
тўлиқ жавоб берадиган китоб бозорини шакллантиришга алоҳида эътибор
қаратилмоқда. Дунё тажрибасига кўра, бундай мақсадли дастурлар ҳамда
концепциялар қабул қилиниши ижобий натижа беради. Кичик мактаб ёшидаги
ўқувчиларни нутқ маданиятини шакллантириш:ўқувчи ўзининг бадиий-маънавий
баркамоллигини ошириш учун китобни танлай олиши ва ўзи учун зарурини ўқиш;
китоб устида ишлаш малакасини обдон ўрганиб олиш ва унга чуқур амал қила
билиш; китобни мустақил ўқий билиш; ўқиган китобнинг асосий мазмунини талқин
қила билиш; ўқиганларидан ҳаётий хулосалар чиқариш; китобнинг керакли,
зарур жойларини ён дафтарчага кўчириб олиш, нотаниш бўлган сўзларни эсда
сақлаб қолишга интилиш; мунтазам равишда ўқиш кўникмасига эга бўлиш; китоб
билан муомалада энг қадрдон дўстингга муносабатда бўлгандай эътибор билан
қараш; китобни яроқсиз ҳолига келтирмаслик учун ундан тўғри фойдалана билиш;
китобни шошилмасдан, ўйлаб, диққат-эътибор билан ўқиш малакасига эга бўлиш,
кутубхона картотекалари билан ишлай билишни ўрганиш; ўқиган китобни дўстлар
билан ўртоқлашиш, яхши китобни уларга тавсия қилиб, уни бошқалар ҳам ўқиб
чиқишига эришиш; ҳар бир яхши китобни илм қалъасининг калити деб билиб,
унинг боқий умрини таъминлашдир.

